
CURSO 2020-2021 
DEPARTAMENTO:  FILOSOFÍA 
MATERIA: HISTORIA DA FILOSOFÍA 
CURSO: 2º BAC 

CONTIDOS 
Bloque 1: Contidos transversais 
Bloque 2: A filosofía na Grecia Antiga 
Bloque 3: A filosofía medieval 
Bloque 4: A filosofía na Modernidade e na Ilustración 
Bloque 5: A filosofía contemporánea. 
Na páxina web do Centro no apartado correspondente ao Departamento de Filosofía aparece o detalle destes 
contidos tal e como se recolle no DOG nº 120 do luns 29 xuño de 2015 (páx. 25856 a 25869) 

 
METODOLOXÍA DIDÁCTICA 

                
Combinaranse a presentación de contidos por parte da profesora co traballo persoal do alumno a partir de análise 
e comentarios de texto, resumos e mapas conceptuais, e tarefas de investigación e aplicación de coñecementos.  
Como materiais e recursos  empregarase como texto base o libro de texto  da editorial Vicens vives de Historia 
da Filosofía 2º BAC -edición  en galego-, para acompañar as explicacións da profesora e facilitar o acceso a  
información para elaborar as cuestións temáticas. 
Así mesmo a selección de textos do grupo de traballo da CIUG serán o obxecto base dos comentarios de texto,  
atendendo os criterios establecidos para a proba de acceso.   
Para a consecución dos estándares obxecto de avaliación da ABAU facilítaselles aos alumnos guións que sirvan de 
guía para realizar o estándar da cuestión temática e o comentario de texto, solicitándolles análises 
pormenorizadas dos textos seleccionados que serán obxecto da proba. 
Faremos uso tamén de pequenos vídeos explicativos e páxinas especializadas na didáctica da filosofía para busca 
de información e autoavaliación de coñecementos. Subiranse á aula virtual recursos educativos complementarios 
por unidade. 
 

ATENCIÓN Á DIVERSIDADE 

As medidas de atención á diversidade virán condicionadas polas necesidades dos alumnos e establecidas polo 
Departamento de Orientación do Centro que dará as indicacións pertinentes ao profesor da materia para adoptar 
as medidas que conveñan en cada caso. Nas actas do Departamento fanse constar esas medidas, se son o caso. 

CRITERIOS DE CUALIFICACIÓN 

AVALIACIÓNS INICIAL 

Non faremos avaliación inicial.  

AVALIACIÓN CONTINUA 
Parte A. Realizaranse dúas probas escritas por avaliación que serán fixadas polo alumnado e a profesora a 
principio de cada trimestre.  Estas probas escritas representan na cualificación un 80% da nota da avaliación. (40% 
cada unha), sendo condición ineludible sacar como mínimo un 4 para poder aprobar a avaliación. 
As probas escritas seguirán sempre o modelo establecido pola CIUG para esta materia e para as probas de acceso 
á universidade.  
Trátase dunha proba estruturada en 3 partes. A 1ª parte é un fragmento a comentar, acompañado dunha 
cuestión teórica coa que se relaciona tematicamente e que hai que desenvolver. A cualificación máxima desta 
parte será de 6 puntos, 3 para o comentario e 3 para a cuestión teórica proposta (60% da nota). Na 2ª parte 
darase resposta a outra cuestión temática relacionada cos estándares de aprendizaxe imprescindibles e a 
cualificación máxima da mesma será de 3 puntos (30% da nota). Por último, na 3ª parte faranse 4 breves 
preguntas semiabertas: 2 conceptos para determinar o filósofo relacionado con cada un deles e título de 2 obras 
dun autor/es, acadando un máximo de un punto  (10% da nota) Na avaliación da proba teranse en conta non só 
os contidos expostos (contidos da materia imprescindibles), senón tamén as calidades formais da exposición, 
tanto nos aspectos relativos ao uso dun vocabulario axeitado coma no referente á corrección argumental, 
sintáctica, ortográfica e estilística 

Copiar durante os exames por calquera medio supón a retirada inmediata da proba escrita e unha cualificación 
de 0 puntos en dita proba. 
 
PARTE B O 20 % restante da nota da avaliación virá dado polo traballo diario. Dentro do traballo diario teranse en 
conta as seguintes cuestións: entrega e valoración das tarefas encomendadas (entre as que destacan análise e 
comentario de textos, elaboración das cuestión temáticas e breves traballos de investigación)   e o seguimento 
das clases mediante probas orais e chamamentos para corrixir os exercicios.  
 
A cualificación obtida en cada trimestre redondearase, de ser o caso, de xeito que os dous decimais se asimilarán 
ao enteiro superior se o seu valor é 0,50 ou superior e ao anterior nos restantes casos. Só se considerará superada 
a avaliación se se obtén unha nota final de 5 ou máis puntos. 
A reiteración de actitudes contrarias ao desenvolvemento da materia pode supoñer unha perda de ata o 10% da 
cualificación obtida nas probas e traballos mencionados. 
Haberá unha proba de recuperación por trimestre tras a sesión de avaliación, que versará sobre os mesmos 
contidos que as probas de avaliación e cos mesmos criterios de cualificación. 
 

AVALIACIÓN FINAL 

´ 
No remate do curso e atendendo á avaliación continua a cualificación ordinaria se calcula atribuíndo unha 
porcentaxe á cualificación de cada unha das avaliacións: 30% para a cualificación da primeira avaliación, 30% 
para a segunda e 40% para a terceira. Aplicarase o redondeo da nota resultante para obter a nota final de curso. 
Só se considerará superada a a materia o curso se se obtén unha nota final de 5 ou máis puntos. 
 

CONVOCATORIA EXTRAORDINARIA 

Na cualificación extraordinaria de setembro só se terá en conta a cualificación obtida polo alumno na proba, que 
obedecerá ao modelo de CIUG para as PAAU e se axustará aos criterios de avaliación sinalados arriba.   
Cando un alumno amose comportamentos fraudulentos ou enganosos nas probas obterá unha cualificación de 
cero na proba correspondente.  
 

 

ACTIVIDADES COMPLEMENTARIAS 

De realizar actividades complementarias estas aparecen no apartado "Actividades extraescolares e 
complementarias" do Dpto. de Filosofía na páxina web do Centro. 

 

 

En Lugo, a  24  de setembro de 2020  

A profesora 

 

 

Asdo:  Iria Otero Vizcaíno 

NOTA: De producirse algún erro ou algunha modificación sobre o que aquí está escrito, a súa corrección será notificada ao alumnado na 

aula e publicada na páxina web no Centro no mesmo lugar en que aparece publicado este resumo.  


